Ա Մ Փ Ո Փ Ա Թ Ե Ր Թ
«2021 ԹՎԱԿԱՆԻՆ ՍԵՎԱՆԱ ԼՃԻՑ ԲԱՑ ԹՈՂՆՎՈՂ ՋՐԻ 170 ՄԼՆ Մ3-Ը ԳԵՐԱԶԱՆՑՈՂ ՉԱՓԱՔԱՆԱԿԻ ՀԱՇՎԻՆ ԱՐՏԱԴՐՎՈՂ ԷԼԵԿՏՐԱԷՆԵՐԳԻԱՅԻ ՎԱՃԱՌՔԻՑ ՍՏԱՑՎԱԾ ԼՐԱՑՈՒՑԻՉ ԳՈՒՄԱՐՆԵՐԻ ՀԱՇՎԻՆ ԲԱՑՎԱԾ ԱՐՏԱԲՅՈՒՋԵՏԱՅԻՆ ՀԱՇՎԻ ՄԻՋՈՑՆԵՐԻ ԳՈՅԱՑՄԱՆ ԵՎ ԾԱԽՍՄԱՆ ՆԱԽԱՀԱՇԻՎԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1.ՀՀ ֆինանսների նախարարություն

	02.05.2022թ.

	
	N 01/8-4/7568-2022

	1. ՀՀ կառավարության 17.02.2022թ-ի «2021 թվականի ընթացքում Սևանա լճից բաց թողնվող ջրի՝ 170 մլն խորանարդ մետրը գերազանցող չափաքանակի հաշվին արտադրվող էլեկտրական էներգիայի վաճառքից էներգահամակարգի ընկերություններում առաջացող լրացուցիչ գումարների հաշվարկման և վճարման կարգը սահմանելու մասին» N 192-Ն որոշման համաձայն՝ լրացուցիչ գումարները պետք է նախատեսվեն առաջնային խնդիրների լուծման ոռոգման համակարգերի արդիականացմանն ուղղված նպատակային ներդրումների իրականացման համար։ 
Նախագծով առաջարկվում է 2021 թվականի ընթացքում Սևանա լճից բաց թողնվող ջրի՝ 170 մլն խորանարդ մետրը գերազանցող չափաքանակի հաշվին արտադրվող էլեկտրական էներգիայի վաճառքից էներգահամակարգի ընկերություններում առաջացող լրացուցիչ գումարների նախնական չափով՝ 1,452.3 մլն դրամով ավելացնել ՀՀ 2022թ-ի պետական բյուջեի եկամուտները և նույն չափով էլ բյուջետային ելքերը, այն նախատեսելով 2022թ. առաջին եռամսյակում: Մինչդեռ ՀՀ ֆինանսների նախարարության գործառնական վարչությունում բացված «Սևանա լճից ջրի լրացուցիչ բացթողման համար վճարման ենթակա գումարներ» անվամբ արտաբյուջետային հաշվում 27.04.2022թ-ի դրությամբ մնացորդ առկա չէ:
Հետևաբար առաջարկում ենք Նախագիծը լրացնել նոր կետով, համաձայն որի ՀՀ 2022թ-ի պետական բյուջեից միջոցների հատկացում Նախագծով նախատեսված ուղղություններով կիրականացվի միայն ՀՀ ֆինանսների նախարարության գործառնական վարչությունում բացված «Սևանա լճից ջրի լրացուցիչ բացթողման համար վճարման ենթակա գումարներ» անվամբ արտաբյուջետային հաշվում գումարներ հաշվեգրված լինելու դեպքում: 
	





















Ընդունվել է:


	1. Նախագծով առաջարկվում է թվով 6 ուղղություններով իրականացնել ոռոգման համակարգերի արդիականացման աշխատանքներ, սակայն բացակայում են աշխատանքների ֆինանսական գնահատականների հաշվարկային հիմնավորումները: Ուստի առաջարկում ենք Նախագծի փաթեթը լրացնել նշված հիմնավորումներով:
	Ընդունվել է:
      

	1. Նախագծի խմբագրական բնույթի վերաբերյալ առաջարկում ենք հետևյալը.
1.   Նախագծի նախաբանում հղում կատարել ՀՀ 2022թ-ի պետական բյուջեի մասին օրենքի 9-րդ հոդվածի 6-րդ մասին, 
1.  Նախագիծը անհրաժեշտ է լրացնել նոր՝ ՀՀ 2022թ. պետական բյուջեի մասին օրենքի 6-րդ հոդվածի աղյուսակում, ՀՀ կառավարության 23.12.2021թ-ի N 2121 որոշման N 2 և N 6 հավելվածներում կատարվող լրացումներն ու փոփոխություններն արտացոլող հավելվածներով,
1.   համապատասխան հավելվածներում ծրագրի «9025» դասիչը փոխարինել «1004»-ով:
	Ընդունվել է:


	2.Հանրային ծառայությունները կարգավորող հանձնաժողով
	28.04.2022թ.

	
	N ԳԲ/34.3-Մ2-8/1343-2022

	Դիտողություններ և առաջարկություններ չկան։
	Ընդունվել է ի գիտություն։

	3.Շրջակա միջավայրի նախարարություն
	03.05.2022թ.

	
	N 1/01.3/6881

	1. Նախաբանում հղում կատարել նաև Կառավարության 2022 թվականի փետրվարի 17-ի N 192-Ն որոշման 2-րդ կետին,
	Ընդունվել է։

	     2. 1-ին կետը հստակեցման ահրաժեշտություն ունի՝ հաշվի առնելով, որ Հավելված 3-ը ներառված է նաև 2-րդ կետով հաստատվող հավելվածներում կատարվող փոփոխությունների փաթեթում և որով չի սահմանվում խնդրո առարկա նախահաշիվը: Ելնելով նշվածից առաջարկվում է դիտարկել 1-ին կետի անհրաժեշտության խնդիրը,     
	Չի ընդունվել։
ՀՀ վարչապետի 2021 թվականի նոյեմբերի 3-ի N 1246-Ա որոշմամբ հաստատված հավելվածի 2-րդ կետով  սահմանված է, որ անհրաժեշտ է սահմանված ժամկետում ՀՀ վարչապետի աշխատակազմ ներկայացնել «2021 թվականին Սևանա լճից բաց թողնվող ջրի 170 մլն խորանարդ մետրը գերազանցող չափաքանակի հաշվին արտադրվող էլեկտրաէներգիայի վաճառքից ստացված լրացուցիչ գումարների հաշվին կատարվելիք բյուջետային ելքերի նախահաշիվը սահմանելու մասին» ՀՀ կառավարության որոշման նախագիծը և համաձայն «Նորմատիվ իրավական ակտերի մասին» ՀՀ օրենքի 12-րդ հոդվածի 1-ին մասի՝ Նախագծի վերնագիրը համապատասխանում է բովանդակությանը։

	    3. 4-րդ, 5-րդ, 6-րդ հավելվածներում և հիմնավորման 3-րդ կետում «Արտաշատի ջրանցքի և գլխավոր հանգույցի հիմնանորոգում» բառերը փոխարինել «Արտաշատի ջրանցքի գլխավոր հանգույցի հիմնանորոգում» բառերով՝ «Արտաշատի ջրանցքի հիմնանորոգում» միջոցառումը չկրկնելու նպատակով։
	Չի ընդունվել։
Հիմնանորոգման աշխատանքները իրականացվելու են  Արտաշատի ջրանցքում (նախագծանախահաշվային փաստաթղթերն առկա են և կցվում են), Արտաշատի ջրանցքի այլ հատվածներում և գլխամասային հանգույցում (համապատասխան տեկեկատվությունը կցված է)։

	4.ՀՀ ՏԿԵՆ / էներգետիկայի վարչություն/
	10.05.2022թ.

	
	N ԳՍ/15,2/11664-2022

	1. Առաջարկում ենք վերոնշյալ փոփոխությունը կառուցվածքային առումով համապատասխանեցնել 2018 թվականի հոկտեմբերի 18-ի N 1155-Ն որոշմանը՝ լրացնելով պետական բյուջեի եկամուտներն ավելացնելու նպատակով  փոխանցվող գումարի չափը  և փոխանցման ժամկետը:
	Ընդունվել է մասամբ։
Գումարի փոխանցման ժամկետի վերաբերյալ առաջարկությւոնը հնարավոր կլինի քննարկել «Միջազգային էներգետիկ կորպորացիա»  ՓԲԸ-ի կողմից տեղեկատվություն ստանալուց հետո։

	1. «Էլեկտրաէներգետիկական  համակարգի օպերատոր» ՓԲԸ կողմից ներկայացված աղյուսակի 3 և  4 սյունակներում ավելացնել համապատասխանաբար՝ 3-րդ սյունակ - «Սևանա լճից լրացուցիչ բաց թողնվող ջրի հաշվի «ՄԷԿ» ՓԲԸ… »
4-րդ սյունակ - «Սևանա լճից լրացուցիչ բաց թողնվող ջրի հաշվի «Հայաստանի էլեկտրական ցանցեր» ՓԲԸ… »
	Ընդունվել է:

	5.«Էլեկտրաէներգետիկական համակարգի օպերատոր» ՓԲԸ
	05.05.2022թ.

	
	N 01-ՄՄ-12/370

	Կից ներկայացվում է տեղեկատվություն։
	Տեղեկատվութունը հաշվի է առնվել։
«Սևանա լճից լրացուցիչ բաց թողնվող ջրի հաշվի էլեկտրական էներգիա արտադրող ՀԷԿ-երի, ինչպես նաև վերջիններիս կողմից առաքված էլեկտրական էներգիայի չափաքանակի վերաբերյալ» տեղեկատվությունը ներառվել է նախագծի փաթեթում։

	6. «Հաշվարկային կենտրոն» ՓԲԸ
	27.04.2022թ.

	
	N 163ՄՄ

	Դիտողություններ և առաջարկություններ չկան։
	Ընդունվել է ի գիտություն

	7. «Հայաստանի էլեկտրական ցանցեր» ՓԲԸ
	06.05.2022թ.

	
	N Ե-323-22

	Դիտողություններ և առաջարկություններ չկան։
	Ընդունվել է ի գիտություն

	8. «Միջազգային էներգետիկ կորպորացիա»  
	27.04.2022թ.

	
	N 2/2-025

	Կարծիքի ներկայացված  «2021 թվականին Սևանա լճից բաց թողնվող ջրի 170 մլն մ3-ը գերազանցող չափաքանակի հաշվին արտադրվող էլեկտրաէներգիայի վաճառքից ստացված լրացուցիչ գումարների հաշվին կատարվելիք բյուջետային ելքերի նախահաշիվը սահմանելու, Հայաստանի Հանրապետության 2022 թվականի պետական բյուջեում և Հայաստանի Հանրապետության կառավարության 2021 թվականի  դեկտեմբերի  23-ի  N 2121-Ն  որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծից պարզ է դառնում, որ 2021 թվականին Սևանա լճից բաց թողնվող ջրի 170 մլն մ3-ը գերազանցող չափաքանակի հաշվին արտադրվող էլեկտրաէներգիայի վաճառքից ստացված լրացուցիչ գումարների հաշվին կատարվելիք աշխատանքների իրականացումը նախատեսված է 2022 թվականի առաջին կիսամյակում։ 
Այդ կապակցությամբ խնդրում ենք հաշվի առնել, որ համաձայն «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին» Հայաստանի Հանրապետության օրենքի 1-ին հոդվածով հաստատված ծրագրի 6-րդ գլխի 6.8-րդ կետի 2021 թվականի ընթացքում Սևանա լճից բաց թողնվող ջրի 170 մլն մ3-ը գերազանցող չափաքանակի հաշվին արտադրվող էլեկտրաէներգիայի վաճառքից «Միջազգային էներգետիկ կորպորացիա» ՓԲԸ-ում (այսուհետ՝ Ընկերություն) առաջացող լրացուցիչ գումարը (այսուհետ՝ Լրացուցիչ գումար) ենթակա է վճարման` այդ նպատակով բացված արտաբյուջետային հաշվին մինչև 2022 թվականի հաշվետու ֆինանսական տարվա ավարտը։ 
Ընկերության կողմից ստանձնած վարկային և այլ պարտավորությունների կատարման ժամանակացույցով պայմանավորված ակնկալվում է, որ Լրացուցիչ գումարի վճարման համար անհրաժեշտ դրամական միջոցները Ընկերությունում կձևավորվեն մինչև տարեվերջ, հետևաբար Ընկերությունը նախատեսում է Լրացուցիչ գումարը համապատասխան արտաբյուջետային հաշվին փոխանցել այդ ժամանակահատվածում, ինչը համապատասխանում է վերոնշյալ օրենքով սահմանված ժամկետներին։
Միաժամանակ, խնդրում ենք նաև քննարկել հավաքագրված Լրացուցիչ գումարների հաշվին Ընկերության շահագործման ներքո գտնվող դերիվացիոն ջրանցքների վերականգնման աշխատանքների կատարման հնարավորությունը։ Այն մի կողմից թույլ կտա կապիտալ վերականգնել տարիներ շարունակ մաշված ջուր տեղափոխող ենթակառուցվածքները, իսկ մյուս կողմից՝ խուսափել հետագայում այդ մասով սակագնի բարձրացումից։    
	Չի ընդունվել։
Գրություն է ուղարկվել  գումարի չափը և փոխանցման ժամկետը տրամադրելու վերաբերյալ։


























«Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին» օրենքում լրացում կատարելու մասին» Հայաստանի Հանրապետության 2021 թվականի օգոստոսի 17-ի №ՀՕ-322-Ն օրենքի 2-րդ հոդվածով սահմանված է, որ 2021 թվականի ընթացքում Սևանա լճից բացթողնվող ջրի՝ 170 մլն խորանարդ մետրը գերազանցող չափաքանակի հաշվին արտադրվող էլեկտրական էներգիայի վաճառքից էներգահամակարգի ընկերություններում առաջացող լրացուցիչ գումարները կուղղվեն ծրագրի 3-րդ մասով սահմանված ուղղություններով՝ ոռոգման համակարգերի արդիականացմանը նպատակային ներդրումների իրականացման համար։

	9. ՀՀ  պետական վերահսկողական ծառայություն
	25.04.2022թ.

	
	N Ե/733-22

	Դիտողություններ և առաջարկություններ չկան։
	Ընդունվել է ի գիտություն

	10. Տարածքային զարգացման և շրջակա միջավայրի նախարարական կոմիտե
	07.06.2022թ.

	1. Նախագծի նախաբանում հղում կատարել «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին» օրենքի 1-ին և 2-րդ հոդվածներով հաստատված տարեկան և համալիր ծրագրերի 6-րդ կետի 6.8 ենթակետին, 
1. «Սևանա լճից ջրի լրացուցիչ բացթողման համար վճարման ենթակա գումարներ» արտաբյուջետային հաշվի մուտքերի և ելքերի ծրագրային ցուցանիշները հաստատել <<Հայաստանի Հանրապետության բյուջետային համակարգի մասին» ՀՀ օրենքի 15-րդ հոդվածի 9.1 մասի դրույթներին համապատասխան և ըստ այդմ Նախագիծը լրամշակել: 
1. Նախագծի 3-րդ կետում «համաձայն N 3 հավելվածի» բառերը փոխարինել «համաձայն N 5 հավելվածի» բառերով:
	Ընդունվել է։

